
0.0.1 upavānasuttaṃ

1. ekaṃ samayaṃ āyasmā ca upavāno āyasmā ca sā-

riputto kosambiyaṃ viharanti ghositārāme. atha kho

āyasmā sāriputto sāyanhasamayaṃpaṭisallānā vuṭṭhito

yenāyasmā upavāno tenupasaṅkami. upasaṅkamitvā

āyasmatā upavānena saddhiṃ sammodi. sammedanī-

yaṃ kathaṃ sārāṇīyaṃ vītisāretvā ekamantaṃ nisīdi.

ekamantaṃ nisinno kho āyasmā sāriputto āyasman-

taṃ upavānaṃ etadavoca:

2. jāneyya nu kho āvuso upavāna bhikkhu paccattaṃ

yoniso manasikārā1 evaṃ susamāraddhā me satta boj-

jhaṅgā phāsuvihārāya saṃvattantīti.

3. jāneyya kho āvuso sāriputta bhikkhu paccattaṃ

yoniso manasikārā evaṃ susamāraddhā me satta boj-

jhaṅgā phāsuvihārāya saṃvattantīti. satisambojjhaṅ-

gaṃ kho āvuso bhikkhu ārabhamāno pajānāti cittaṃ

ca me suvimuttaṃ thīnamiddhaṃ ca me susamūha-

taṃ. uddhacca kukkuccañcame suppaṭivinītaṃ. ārad-

dhaṃ ca me viriyaṃ aṭṭhikatvā manasikaromi. no ca

līnanti dhammavicayasambojjhaṅgaṃ kho āvuso bhik-

khu ārabhamāno pajānāti cittaṃ ca me suvimuttaṃ

thīnamiddhaṃ ca me susamūhataṃ. uddhacca kuk-

kuccañca me suppaṭivinītaṃ. āraddhaṃ ca me viri-

yaṃ aṭṭhikatvā manasikaromi. no ca līnanti viriya-

sambojjhaṅgaṃ kho āvuso bhikkhu ārabhamāno pa-

jānāti cittaṃ ca me suvimuttaṃ thīnamiddhaṃ ca me

1manasikāro - sī 1, 2.

susamūhataṃ. uddhacca kukkuccañca me suppaṭivi-

nītaṃ. āraddhaṃ ca me viriyaṃ aṭṭhikatvā manasi-

karomi. no ca līnanti pītisambojjhaṅgaṃ kho āvuso

bhikkhu ārabhamāno pajānāti cittaṃ ca me suvimut-

taṃ thīnamiddhaṃ ca me susamūhataṃ. uddhacca

kukkuccañca me suppaṭivinītaṃ. āraddhaṃ ca me vi-

riyaṃ aṭṭhikatvā manasikaromi. no ca līnanti passad-

dhisambojjhaṅgaṃ kho āvuso bhikkhu ārabhamāno pa-

jānāti cittaṃ ca me suvimuttaṃ thīnamiddhaṃ ca me

susamūhataṃ. uddhacca kukkuccañca me suppaṭivi-

nītaṃ. āraddhaṃ ca me viriyaṃ aṭṭhikatvā manasika-

romi. no ca līnanti samādhisambojjhaṅgaṃ kho āvuso

bhikkhu ārabhamāno pajānāti cittaṃ ca me suvimut-

taṃ thīnamiddhaṃ ca me susamūhataṃ. uddhacca

kukkuccañca me suppaṭivinītaṃ. āraddhaṃ ca me vi-

riyaṃ aṭṭhikatvā manasikaromi. no ca līnanti upekhā-

sambojjhaṅgaṃ kho āvuso bhikkhu ārabhamāno pajā-

nāti cittaṃ ca me suvimuttaṃ thīnamiddhaṃ ca me

susamūhataṃ. uddhacca kukkuccañca me suppaṭivi-

nītaṃ. āraddhaṃ ca me viriyaṃ aṭṭhikatvā2 manasi-

karomi. no ca līnanti.

4. evaṃ kho āvuso sāriputta bhikkhu jāneyya paccat-

taṃ yoniso manasikārā susamāraddhā me satta boj-

jhaṅgā phāsu vihārāya saṃvattantīti.

2aṭṭhi katvā - machasaṃ.

